
जाती | शुद्ध स्वभाव में अन्तरोन्मुखता से ज्यों ज्यों गुण की शुद्धता प्रगट होती जाती है, त्यों त्यों ऐसी 

वीतरागी प्रतिमा श्रावक के प्रगट होती जाती है ।   

इसप्रकार जो वीतरागी पर्याय को भजे, वह श्रावक भक्त है, वह रत्नत्रय का आराधक है| 

स्वभाव के आश्रय से जितनी गुण की निर्मलता होती है, उतनी प्रतिमा निरंतर होती है, वहाँ गुण की 

शुद्धि अनुसार राग का त्याग और उसके निमित्त का त्याग होता है। अंतर में शुद्ध रत्नत्रय की 

आराधना से रहित ब्रत-तप-त्याग और प्रतिमाएँ तो बालब्रत, बालतप, बालत्याग और बालप्रतिमा 

हैं, “बाल ' अर्थात्‌ मूर्खतायुक्त-अज्ञानी के ब्रत-तप-त्यागप्रतिमा हैं | चैतन्यस्वभाव का भान करके 

श्रावक रलत्रय को भजता है, उतनी भक्ति है और उतना धर्म है, उसी के शुद्धतानुसार यथार्थ प्रतिमा 

आदिदहोते हैं। 

श्रावक की प्रतिमाओं का ऐसा स्पष्ट वर्णन प्रवचन में प्रथमबार ही आया है। 

    

  

  

  

    
  

  

सुवर्णपुरी समाचार --------------- (माहवद 5 ) 

-- परम पूज्य सद्गुरुदेवश्री सुखशांतिमां विराजे छे, 
  -- सवारना प्रवचनमां श्री नियमसारजी शास्त्र बंचाय छे तेनी 143 गाथाओ वंचाई गई छे. 

  -- बपोरना प्रवचनमां नवमी वखत श्री समयसारजी शास्त्र वंचातु हतुं, ते माह सुद छट्ठना 

रोज पूर्ण थयेल छे, अने माह सुद सातमथी श्री पंचास्तिकाय शास्त्र वंचाय छे, तेनी 20 

गाथाओ वंचाणी छे, 

6 सोनगढ़ में ! 

| श्री श्राविका-ब्रह्मचर्याश्रम का- ! 
§ उद्घाटन समारोह ( 
* OD OD OD OD OS OSD OD OS OS OD OS OD OD OS FO * 

  गत वर्ष सीमंधर भगवान की प्रतिष्ठा के वार्षिक महोत्सव के अवसर पर कलकत्ता से 

श्रीमान सेठ वच्छराजजी (लाडनूवाले) अपनी धर्मपत्नी सहित पहली बार ही सोनगढ आये थे, 

पूज्य श्री कानजी स्वामी के प्रवचन सुनकर तथा सोनगढ़ में हो रही महान धर्मप्रभावना को देखकर 

वे अत्यन्त हर्षित हुए। विशेष उल्लास आ जाने से उन्होंने उसी समय सोनगढ़ में जमीन खरीद कर 

एक लाख के उपरान्त रुपया लगाकर एक सुंदर भवन बनवाया है, जिसका नाम ' श्रीमती गोगीदेवी 

दि. जैन श्राविका ब्रह्मचर्या श्रम ' रखा है । माघ शुक्ला 5, गुरुवार के दिन महान उत्साहपूर्वक इस 

आश्रम का उद्घाटन हुआ। इस आश्रम में पूज्य बहिनश्री बहिन जैसी पवित्र आत्माओं की 

मंगलछाया में मुख्यतया बाल ब्रह्मचारिणी बहिनें रहती हैं । 

  

  

  

    

  

  

उद्घाटन के अगले दिन आश्रम में जप, शांतिपाठ, अभिषेक, जल यात्रा आदि विधियाँ हुई 

थीं। इस प्रसंग पर श्री महावीर भगवान को आश्रम में पधराया । उस समय भक्तजन उल्लासपूर्वक 

गाते थे - 

  

'मारा जीवन तणी शुद्ध शेरीओ प्रभु आव्या छे, 

माया हैयाना अणमूलाहार प्रभुजी पधार्या छे। 
  माघ शुक्ला 5 के प्रातःकाल पूज्य बहिनश्री बहिन के प्रथम के निवासस्थान से गाजे-बाजे 

के साथ प्रभात फेरी निकली थी और नगर में घूम कर स्वाध्याय मंदिर आई थी, वहाँ से पूज्य श्री 

स्वामीजी सहित समस्त संघ आश्रम में आया था और वहाँ श्रीमान वच्छराजजी शेठ ने आश्रम का 

उद्घाटन किया था | पूज्य स्वामीजी ने अपने पुनित पदार्पण करके आश्रम को पावन किया था...इस 

प्रसंग पर आश्रमवासी बहिनों के एवं मुमुश्षु संघ के हर्ष का पारन था । 

  

  उद्घाटन के पश्चात्‌ आश्रम के मण्डप में ही पूज्य स्वामीजी ने मांगलिक सुनाया था और

संघ की ओर से श्रीमान सेठ वच्छशजजी का आभार प्रदर्शन किया गया था | सेठ वच्छराजजी ने 

पूज्य स्वामीजी का उपकार व्यक्त करके, पुष्पमालाओं से पूज्य बहिनश्री बहिन का सम्मान किया 

था और आश्रम के स्थायी संचालन के लिए रुपये 25001 की सहायता घोषित की थी | 

    

  तत्पश्चात्‌ आश्रम के सुसज्जित भव्य मण्डप में पूज्य गुरुदेव ने प्रवचन किया था। प्रवचन 

में सिद्ध भगवान की भक्ति का अद्भुत वर्णन आया था। प्रवचन समाप्त होने पर पूज्य स्वामीजी की 

स्तुति की गई थी और 'पंचकल्याणक प्रवचन ' नाम की पुस्तक का प्रकाशन हुआ था । 

  

  

  आज पूज्य स्वामीजी के पुनीत आहारदान का प्रसंग आश्रम की प्रणेता पूज्य बहिनश्री 

बहिन के यहाँ हुआ था। अहो ! उल्लासपूर्ण आहारदान का वह भव्य प्रसंग देखकर भक्तों के अंतर 

में से ' अहो दानम्‌ अहो दानम्‌' - ऐसे उदगार निकल जाते थे ।   

  आश्रम के उद्घाटन के उल्लास के साथ ही साथ दोपहर को 'मानस्थंभ' के फंड में 

उत्साहपूर्वक भाग लेकर मुमुक्षुओं ने उस फंड को 70000/- सत्तर हजार से भी ऊपर पहुँचा दिया 

था। 

  

  दोपहर को भक्ति आदि उत्साहपूर्वक हुए थे। रात्रि को आश्रम में भी भक्ति हुई थी तथा 

बालकों ने वारिषेध कुमार का संवाद किया था। 
  आश्रम की उद्घाटन विधि कराने के लिए कारकल (मैसूर) के सुव्वय्य शास्त्री आये थे, 

प्रवचन और तत्त्वचर्चा आदि से वे अत्यन्त प्रभावित हुए थे और बारम्बार कहते थे कि अहो ! वक्ता 

की प्रमाणता से वचन की प्रमाणता है | मद्रास की ओर पधारने की प्रार्थना करते हुए उन्होंने पूज्य 

गुरुदेव से कहा था कि आप यदि मद्रास की ओर पधारें तो वहाँ ज्ञान को उद्योत हो । 

    

उद्घाटन के प्रसंग पर इन्दौर से श्रीमान सर सेठ हुकुमचन्दजी का पत्र आया था, उसमें से 

सेठ वच्छरायजी के लिए लिखते हैं कि - “हम आपको हार्दिक धन्यवाद देते हैं, आप व आपकी 

धर्मपत्नी द्वारा इस शुभ धार्मिक संस्था की स्थापना की गई तथा सत्यधर्म के प्रवर्तक, 

आत्मकल्याण के हेतु, जैनधर्म के अध्यात्मवाद के उपदेशक सद्गुरु श्री कानजी स्वामी पर आपने 

श्रद्धा कर सच्चे धर्म व सेवा भाव को समझ लिया व वैसी ही प्रवृत्ति में लगे हैं, यह जानकर हमें जो 

खुशी हुई है, उसको हम लेखनी द्वारा नहीं लिख सकते, हमारी तो यही कामना है कि आपने सच्चे 

गुरु की श्रद्धा व सच्चे धर्म के तत्त्वों के मर्म को पहिचान लिया है तो पूज्य श्री कानजी स्वामी की 
सेवा में ही रह कर शेष अधिक काल आत्मकल्याण के हेतु ही व्यतीत कर उच्च कोटि के धर्म को 

प्राप्त करना चाहिए, हमें खेद है कि हम उक्त अवसर पर सम्मिलित नहीं हो सकते हैं...हमारी 

आकांक्षा है कि उद्घाटन समारोह बड़े आनंद व उत्साह के साथ पूर्ण हो ।' 

  

  

  

  

  पूज्य गुरुदेव श्री कानजी स्वामी के पहली बार के टूंक समागम में ही सेठ वच्छराजजी, सेठ 

ने और आपके धर्मपत्नी श्रीमती मनफूलादेवी ने जो भक्ति-उत्साह व उदारता दिखलाई है, उसके 

लिए वे धन्यवाद के पात्र हैं 

  

  अंत में यही भावना है कि - परमपूज्य गुरुदेव के महान प्रभावना उदय के प्रताप से स्थापित 

हुए, इस आश्रम में, आश्रमवासी बहिनें आत्मलाभ प्राप्त करें....उसमें वृद्धि हो । 

Wes 

Wa 

सुवर्णपुरी समाचार --------------- ( माह वद 5 ) 

— श्री'पंचकल्याणक-प्रवचनो ' नामनु पुस्तक प्रसिद्ध थयुं छे, आ पुस्तकमां सोनगढ़- 

राजकोट-वींछीया अने लाठीमां कुल पांच वार थयेला पंचकल्याणक प्रतिष्ठा 

महोत्सवोनां खास प्रवचनो, उल्‍लासभर्या संस्मरणो तेमज केटलांक चित्रो पण छे. 

आ पुस्तक सर्वसाधारणमां उपयोगी थई शके तेवुं सरव्ठ छे. पृष्ठ 400 उपरांत, किंमत 

2-4-0 

“५६ Me, 

( 

  

    

  

  -- श्री समयसार परमागमनी नवीन आवृत्ति संस्कृत टीका सहित छपाय छे. 
  — अ्री पंचास्तिकाय शास्त्रना गुजराती अनुवाद Ae TEM. 

-- श्री समयसार बंध अधिकार उपरनां प्रवचनो छपाय छे.

शुद्ध उपयोग ही धर्म है 

18. शुद्धोपयोग ही धर्म है 

आत्मा का स्वरूप स्वतंत्र और शुद्ध होने पर भी अनादि से परद्रव्य के संबंध से स्वयं शुभ- 

अशुभभाव करता है, इसलिए उसे कर्मों का बंधन होता है । वे शुभ-अशुभभाव आत्मा को धर्म का 

कारण नहीं है। आत्मा अपने ज्ञाता-दूष्ा स्वभाव का आश्रय करे तो शुद्धोपयोग होता है, वही धर्म है। 

  

  

19. स्वयं सिद्ध वस्तु 

यह आत्मा देह से भिन्न स्वयंसिद्ध वस्तु है, किसी ईश्वर ने उसे नहीं बनाया। ईश्वर तो शुद्ध 

आत्मा है, वे किसी का कुछ नहीं करते | कर्ता किसी वस्तु को बिलकुल नवीन नहीं बना सकता। 

स्वयंसिद्ध नित्य वस्तु का कर्ता कोई हो ही नहीं सकता | यदि वस्तु का कर्ता कहा जाये तो वह भी 

वस्तु अनित्य सिद्ध होती है, क्योंकि बनाई हुई वस्तु अनित्य होती है, त्रिकाली वस्तु को बनाया नहीं 

जा सकता | कार्य त्रिकाली वस्तु नहीं है, किन्तु वस्तु की अवस्था है | प्रतिसमय पदार्थ की नवीन- 
नवीन अवस्था होती है, उसका कर्ता वह पदार्थ स्वयं है । आत्मा अनादि अनंत पदार्थ है और अपनी 
शुद्ध या अशुद्ध अवस्था का कर्ता स्वयं ही है। 

    

  

  

  

  

20. स्वद्रव्यानुसार परिणति ही धर्म है, परद्वव्यानुसार परिणति विकार है 

आत्मा अनादि-अनंत ज्ञान की निधि है, वैसे आत्मा को पुण्य-पाप जितना मानना, सो अज्ञान 

है। जो पुण्य-पापभाव होते हैं, वह अशुद्ध भाव है, वह आत्मा का सच्चा स्वरूप नहीं है। आत्मा तो 
चैतन्य शक्ति से अखण्डित प्रतापवाला है, उस आत्मा का आश्रय करे तो शुद्धभाव होता है । 

  

  

  यहाँ आचार्यदेव कहते हैं कि आत्मा में शुद्धोपयोग होता है, वह वास्तव में परद्रव्यानुसार 
परिणति के आधीन होने से ही होता है, कर्म आदि निमित्त के कारण अशुद्धोपयोग कहना उपचार 

मात्र है । जड़कर्म का किसी समय तीत्र उदय होता है और कभी मंद उदय होता है, उस समय 

आत्मा अपने स्वभाव का अनुसरण न करके यदि कर्म के उदय के अनुसार परिणमन करे तो उसे 

विकार होता है और यदि अपने स्वभाव का अनुसरण करके परिणमित हो तो विकार नहीं होता । 

अपनी अवस्था में स्वभाव को भूलकर या स्वभाव में अस्थिर होकर परसन्मुख परिणमित हो, वह 

अशुद्धोपयोग है | अज्ञानी को तो स्वभाव को भूलकर अशुद्ध उपयोग होता है और ज्ञानी को स्वभाव 
की श्रद्धा-ज्ञान स्थिर रखकर अस्थिरता से अशुद्ध उपयोग होता है । जहाँ अन्तर में चैतन्य द्रव्य का 
अवलम्बन दूर हुआ, वहाँ परद्रव्य का अवलम्बन आये बिना नहीं रहता। पुण्य-पाप के भाव 

परद्वव्य के अवलम्बन से होता है और धर्म आत्मस्वभाव के आश्रय से होता है। 

  

  

देव-गुरु-शास्त्रादि परद्रव्य हैं, उनके आश्रय से आत्मा में धर्म नहीं होता किन्तु राग की उत्पत्ति 

होती है और परद्रव्य के आश्रय से जो राग होता है, उस राग के अवलम्बन से भी धर्म की उत्पत्ति 
नहीं होती तथा आत्मा की वर्तमान अवस्था का अवलम्बन करके रुकने से भी विकार की ही 

उत्पत्ति होती है । यदि आत्मा के अखण्ड ज्ञानस्वभाव को पहिचानकर उसका अवलम्बन करे तो 

उसके आश्रय से ही सम्यग्दर्शन-ज्ञान-चारित्ररूप निर्मलदशा प्रगट होती है, वह मुक्ति का कारण 

है। आत्मा के अंतरस्वभाव के अवलम्बन के अतिरिक्त अन्य किसी का भी अवलंबन ले तो वह 

परद्वव्यानुसार परिणति है और उससे शुभ-अशुभभावों की उत्पत्ति होती है, वह बंधन का कारण 

है। अहो ! स्वद्रव्यानुसार परिणति, वह धर्म और परद्रव्यानुसार परिणति वह विकार - ऐसा समझे 

तो स्व-पर का भेदज्ञान हुए बिना न रहे और वह जीव परद्रव्यानुसार परिणति को छोड़कर 

स्वद्रव्योन्मुख हुए बिना न रहे । 

    

  

  

  

  

देह-मन-वाणी की क्रिया तो आत्मा व्यवहार से भी नहीं कर सकता, क्योंकि वह तो आत्मा से 

भिन्न पदार्थ हैं । पर के अवलम्बन से जो पुण्य-पाप होता है, उसका कर्ता आत्मा व्यवहार से है, 

परमार्थ स्वभाव की दृष्टि से तो आत्मा उस पुण्य-पाप का कर्ता भी नहीं है | कर्म आत्मा को विकार 

नहीं कराते, किन्तु आत्मा की परद्वव्यानुसार परिणति, वह एक ही अशुद्ध उपयोग का कारण है, 

अन्य कोई कारण नहीं है । आत्मा का स्वभाव अशुद्धोपयोग का कारण नहीं है और कर्मों का उदय 

आदि अन्य कारण भी अशुद्ध उपयोग का कारण नहीं है। कर्म तो आत्मा के ज्ञान का ज्ञेय है। 

परद्रव्य-सन्मुख परिणति, वह एक ही अशुद्धता का कारण है और स्वद्रव्य-अनुसार परिणति, वह 

एक ही शुद्भोपयोग का कारण है; एक ही कारण है दूसरा कोई कारण नहीं है - ऐसा अस्तिनास्ति से 

अनेकान्त है | परद्रव्य आत्मा को विकार कराते हैं - ऐसा मानना, सो एकान्त है । 

  

  

  

  

  

  

  

21. आत्मा का कार्य 

  आत्मस्वभाव को यथार्थ समझे बिना अन॑ंतकाल में जीव ने ब्रतादि किये हैं, किन्तु उससे आत्मा में

धर्म का कोई लाभ नहीं हुआ, उलटा उस ब्रत के राग में धर्म मानकर जीव ने अनंत संसार में परिभ्रमण 

किया है | पद्धव्य को ग्रहण करने या छोड़ने का कार्य आत्मा कर ही नहीं सकता, वह तो ज्ञान का ज्ञेय है 

और राग-द्वेष होते हैं, उनका कर्ता तथा उन्हें छोड़नेवाला भी आत्मा व्यवहार से है, वास्तव में धर्मी 

SAH MA ही हैं। राग को छोड़ूं - ऐसी दृष्टि से राग नहीं छूटता, किन्तु स्वभाव के आश्रय में रहने से 
राग-द्वेष होते ही नहीं, इसलिए राग-द्वेष छोड़ दिये - ऐसा व्यवहार से कहा जाता है। 

  

  

  

22. सच्ची मध्यस्थता 

राग-द्वेषरूपी अशुद्ध उपयोग परद्र॒व्य के आश्रय से ही होता है। मेरे स्वद्रव्य के आश्रय से 

अशुद्धता नहीं हो सकती, इसलिए अशुद्ध उपयोग के नाश के लिए मैं सर्व परद्वव्यों में मध्यस्थ होता 

हूँ, अर्थात्‌ सर्व पद्धव्यों का लक्ष छोड़कर आत्म स्वभाव का आश्रय करता हूँ। सर्व परद्वव्य मुझसे भिन्न 

हैं, इसलिए उनके प्रति में अत्यन्त मध्यस्थ होता हूँ । वास्तव में परद्वव्य सन्‍्मुख देखते रहने से उसके 

प्रति मध्यस्थ नहीं हुआ जाता, किन्तु स्वद्रव्य में लीन रहने से समस्त पद्धव्यों के प्रति मध्यस्थता हो 

जाती है | स्वद्रव्य में लीन रहना, वह अस्ति है और पद्धव्यों के प्रति मध्यस्थता होना, सो नास्ति है । 

  

  

  

  

23. निएचय रतत्रय का सच्चा कारण 

  मैं समस्त परद्रव्यों के प्रति अत्यंत मध्यस्थ होता हूँ - ऐसा कहा, वहाँ समस्त परद्रव्य में क्या 
शेष रह गया ? अहो ! देव-गुरु-शास्त्र की श्रद्धा, नवतत्त्व का ज्ञान और पंच महात्रतरूप 

व्यवहाररलत्रय का आश्रय भी यहाँ निकाल दिया | व्यवहाररलत्रय भी परद्रव्य के अवलम्बन से है, 

इसलिए उसके प्रति भी मैं मध्यस्थ हूँ, इससे इस व्यवहार रत्नत्रय का अवलम्बन छोड़कर अभेद 

आत्मा का ही आश्रय करता हूँ। शास्त्र में व्यवहारत्नत्रय को निश्चय रत्नत्रय का कारण कहा हो, 
यह बात उपचार से की है, यहाँ व्यवहार रलत्रय को हेय कहकर उसका आश्रय छुड़ाया है, क्योंकि 
वास्तव में व्यवहार रलत्रय, निश्चय रत्नत्रय का कारण नहीं है, किन्तु स्वद्रव्यानुसार परिणति ही 

निश्चयरलत्रय का (शुद्धोपयोग का) कारण है। व्यवहाररतलत्रय शुभोपयोगरूप है और 

निश्चयरतत्रय शुद्धोपयोगरूप है । 

  

  

  

  

  

  

24. ज्ञानी कैसा अभ्यासकरता है ? 

श्री आचार्यदेव कहते हैं कि शुद्धोपयोग को सिद्ध करने के लिए मैं सर्व परद्रव्यों में मध्यस्थ 
होकर ज्ञानस्वरूप अपने आत्मा को ही ध्याता हूँ । देखो, यही ज्ञानी का कार्य है और यही ज्ञानी का 

  अभ्यास है । ज्ञानी पंचमहाव्रतादि शुभराग में रहने का अभ्यास नहीं करते किन्तु शुद्धोपयोग में रहने 

का अभ्यास करते हैं। अज्ञानी जीव परद्रव्य में रागद्वेष करके अशुद्धतारूप ही होता है, इसके 

अतिरिक्त परद्रव्य का तो वह कुछ भी नहीं कर सकता | अज्ञानी को स्व-पर के भिन्नत्व का भान भी 

नहीं है, इसलिए उसे तो सदैव परद्र॒व्यानुसार परिणति से अशुद्धोपयोग ही होता है | ज्ञानी स्‍्व-पर 

के भिन्नत्व का भान करके, स्वद्रव्यानुसार परिणति से शुद्धोपयोग में ही रहने की भावना करते हैं । 

  

  

  

25. चारित्र दशा प्रगट होने से पूर्व का कर्त्तव्य 
  हे भाई ! चारित्र दशा के पूर्व वस्तु की सच्ची श्रद्धा और सच्चा ज्ञान तो करो । सच्चे श्रद्धा-ज्ञान 

से रहित ब्रत-तप और चारित्र - सब अरण्यरोदन समान हैं, उनसे आत्मा का भवश्रमण दूर नहीं हो 
सकता। अपने द्रव्यस्वभाव से मैं शांति का सागर हूँ, मेरी सिद्धदशा मुझमें विद्यमान है - ऐसे अपने 
द्रव्य को मैं ध्याता हूँ - ऐसी दशा मोक्ष का कारण है, ऐसी दशा प्रगट होने से पूर्व यथार्थ श्रद्धा-ज्ञान 
प्रगट करना भी सम्यग्दर्शन-ज्ञानरूप धर्म है। पद्धव्यानुसार जो पुण्य-पाप के भाव हों, उसमें 

आत्मा का धर्म नहीं है। स्वद्रव्य के अनुसार ही सम्यग्दर्शन-ज्ञान-चारित्र प्रगट होता है, वही धर्म 
है। आत्मा का धर्म आत्मा की Sapa से अपनी निर्मल अवस्था में ही होता है, इसके अतिरिक्त 

किसी पर की सन्मुखता से या कहीं पर्वत पर, गुफा में, मूर्ति में या देहादि की क्रिया में आत्मा का 

धर्म नहीं है । ऐसा जाननेवाला धर्मात्मा स्वसन्मुख शुद्भोपयोग की ही भावना करता है कि मैं आत्मा, 

अपने अतिरिक्त सर्व पद्धव्यों में राग-ट्वेष रहित मध्यस्थ होकर-अशुद्धोपयोग रहित होकर, अपने 

शुद्धात्मस्वरूप को ही निश्चलरूप से ध्याता हूँ - ऐसी दशा प्रगट हो, वह साक्षात्‌ धर्म है और वही 

मुक्ति का कारण है। अभी इस दशा का भान भी नहीं है और पुण्य से-राग से और जड़ की क्रिया से 
धर्म मानता है तो धर्म से कोसों दूर मिथ्यादृष्टि है । 

26. भयंकर भावरोग और उससे बचने का उपाय 

    

  

  

  अपने आत्मस्वरूप की भ्रान्ति ही सबसे महान पाप है और यही जन्म-मरण का भयंकर भावरोग 

है।उस मिथ्या भ्रान्ति का नाश कैसे हो ?ठसकी बात चलती है | श्रीमद्‌ राजचन्द्रजी कहते हैं - 

आत्मभ्रान्ति सम रोग नाहि, सदगुरु वैद्य सुजाण । 

गुरु आझा सम पथ्य नहि, औषध विचार, ध्यान ।। 

- शेष अगले अंक में

भगवान श्री कुन्दकुन्द-कहान जेन शास्त्रमाला के 

हिन्दी प्रकाशन 

परम पृज्य सद्गुरुदेवश्री कानजीस्वामी के आध्यात्मिक प्रवचनों का अपूर्व लाभ लेने 

के लिये जिज्ञासु निम्नलिखित पुस्तकों की स्वाध्याय अवश्य करें | 

  

  

समयसार -प्रवचन (भाग-1 ) 6-0-0 

समयसार -प्रवचन (भाग-2) 5-0-0 

मोक्षमार्गप्रकाशक की किरणें 1-6-0 

दशलक्षण-र्म 0-12-0 

सम्यग्दर्शन 2-8-0 

भेदविज्ञानसार 2-0-0 

मूल में भूल 0-12-0 

मुक्ति का मार्ग 0-10-0 

आत्मधर्म की फाइलें 3-12-0 

उपरोक्त पुस्तकों में 'सम्यग्दर्शन' नाम की पुस्तक अभी प्रगट हुई है, जो प्रत्येक 

जिज्ञासु को अवश्य पढ़ने योग्य है। 

[डाकव्यय अतिरिक्त | 

प्राप्तिस्थान -- 

श्री जैन स्वाध्यायमंदिर ट्स्ट 

सोनगढ़ ( सौराष्ट्र ) 

  

मुद्रक : चुनीलाल माणेकचंद रवाणी, शिष्ट साहित्य मुद्रणालय, मोटा आंकडिया ( अमरेली ) 
प्रकाशक : जमनादास माणेकचंद रवाणी, अनेकान्त मुद्रणालय, मोटा आंकडिया ( अमरेली )

